REPUBLIKA E SHQIPERISE
GJYKATAE LARTE
KOLEGJI PENAL

Nr. 61005-00233-00-2021 i Regj. Themeltar
Nr. 00-2021-323 i Vendimit
VENDIM
NE EMER TE REPUBLIKES

Kolegji Penal i Gjykatés sé Larté, i pérbéré nga gjyqtarét:

Iir PANDA Kryesues
Albana BOKSI Anétar
Klodian KURUSHI Anétar

sot, né daté 18.05.2021, mori né shqyrtim, né dhomé késhillimi, ¢éshtjen penale gé i pérket:

KERKUES: Prokuroria e Posagme pér Korrupsionin dhe Krimin e Organizuar
(né vijim prokuroria e posagme).

PERSONI NEN HETIM: Mimoza Margjeka
E dyshuar: Pér veprén penale “Korrupsion i pasiv i gjyqtarit, prokurorit, dhe

funksionareve té tjeré té drejtésis€” , kryer ne bashkepunim,
parashikuar nga neni 319/¢ -25 té Kodit Penal.

OBJEKTI: Pér marrjen né pyetje dhe verifikimin e kushteve té zbatimit té
masés sé sigurimit té té arrestuarve.

BAZA LIGJORE: Nenet 248/1, 246/6, 249 té Kodit t¢ Procedurés Penale (né vijim
KPP).

KOLEGJI PENAL | GJYKATES SE LARTE
Pasi dégjoi relatimin e gjyqgtarit Albana Boksi dhe bisedoi ¢éshtjen né térési,
VEREN:
I. Rrethanat e ¢éshtjes
1. Gjykata Posa¢cme pér Korrupsionin dhe Krimin e Organizuar (né vijim gjykata e posagme),
mbi kérkesén e prokurorisé se posagme, me vendimin nr. 92, daté 5.9.2020, ndér té tjera, ka
caktuar masén e sigurimit “arrest n€ shtépi” pér personin nén hetim Mimoza Margjeka, si e

dyshuar pér veprén penale “Korrupsion i pasiv i gjyqtarit, prokurorit, dhe funksionareve té tjeré té
drejtésisé”, kryer né bashképunim, parashikuar nga neni 319/¢ e 25 té Kodit Penal.



1.1. Né daté 09.09.2020 éshté ekzekutuar vendimi nr. 92, daté 05.09.2020 i gjykatés sé posagme,
ndérmjet té tjeréve edhe pér personin nén hetim Mimoza Margjeka.
1.2. Né daté 12.09.2020, né zbatim té nenit 248/1 té KPP, gjykata e posacme ka proceduar me
marrjen né pyetje té té arrestuarve pérkatés.
1.3. Né daté 12.11.2020, né zbatim té nenit 246/6, t&é KPP, prokurorja e ¢éshtjes ka informuar me
shkrim gjykatén (gjyqtaren e hetimit paraprak) mbi hetimet e kryera pér procedimin penal nr.
186/2020, si dhe pér nevojat e sigurimit né raport me té gjithé té dyshuarit, duke kérkuar
vazhdimin e zbatimit t€ masé€s s€ sigurimit “arrest né shtépi” pér personin nén hetim Mimoza
Margjeka, duke vlerésuar se vijojné té ekzistojné té njéjtat kushte dhe kritere mbi té cilat éshté
caktuar masa e sigurimit.

2. Gjykata Posacme e Shkallés sé Paré pér Korrupsionin dhe Krimin e Organizuar, me
vendimin nr. 403, daté 24.11.2020, (ndér té tjera) ka vendosur:
“Zévendésimin e masés sé sigurimit “arrest né shtépi”, pér té hetuarén Mimoza Margjeka me até
“Detyrim pér t’u paragqitur né policiné gjyqésore”, duke urdhéruar té hetuarén té paraqitet né
policiné gjygésore prané Prokurorisé sé Posacme kundér Korrupsionit dhe Krimit t&¢ Organizuar
té hénén e paré té ¢do muaji, ora 10:00.”
2.1. Gjykata e posagme ka argumentuar se: “... té dhénat e pérftuara nga provat dhe aktet e
hetimeve paraprake té kryera deri né kété moment nuk kané ndikuar né lehtésimin e pozités té té
hetuarve , megjithé pretendimet e mbrojtésve te tyre. (...)
Mbi bazén e analizés sé pérmbajtjes sé akteve dhe provave shkresore té paragitura, qé vjen pas
verifikimit té kushteve té zbatimit té masés sé sigurimit, pas kalimit té afatit 2-mujor nga zbatimi i
masés, gjykata né mbéshtetje té nenit 228/1 té KPP, vleréson se dyshimi i arsyeshém pér kryerjen e
veprés penale té parashikuar nga neni 319/¢ e 25 té KP nga té hetuarit M.Margjeka dhe Arben
Cara, mbetet i bazuar né prova, pa u zbehur nga momeni i paré i vlerésimit té tij nga ana e
givkatés. Kjo gjykaté e ka detajuar vendimmarrjen e saj té datés 05.09.2020, “dyshimin e
arsyeshém, té bazuar né prova pér kéta té hetuar. Bazuar né parashikimin e nenit 229 t¢ KPP
gjykata vleréson se pér té hetuarén M. Margjeka jané zbutur nevojat e sigurimit, duke mos gené té
njéjta me momentin e caktimit té masés sé sigurimit dhe me até té marrjes né pyetje, pas kalimit té
afatit tre-ditor. Kjo pasi, mban né konsiderate vendimmarrjen e KLGj daté 14.09.2020, gé ka
pezulluar nga detyra té hetuarén dhe nevojat jetike té fémijés sé saj té mitur, té cilat cénohen pér
shkak té ngjarjes penale gé ka pérfshire té dy prindérit e saj, Cara dhe Margjeka. (...) Duke gené
se masa e sigurimit “arrest ne shtépi”’ pengon té hetuarén té plotésojé nevojat jetike té fémijés sé
saj, té cilat éshté né pamundési ti plotésojé prindi tjetér, cmohet lehtésimi i masés ndaj saj né
funksion té mos cenimit té té drejtave té femijés dhe as té veprimtarisé hetimore té akuzés”.

3. Gjykata e Posacme e Apelit pér Korrupsionin dhe Krimin e Organizuar, me vendimin
nr. 221, date 17.12.2020, (ndér té tjera) ka vendosur:
“Ndryshimin e vendimit nr. 403, daté 24.11.2020 té Gjykatés sé Shkallés sé Paré pér Korrupsionin
dhe Krimin e Organizuar pér personin nén hetim Mimoza Margjeka, duke vijuar si masé sigurimi
ajo e “arrest né shtépi”, parashikuar nga neni 237 i KPP, caktuar me vendimin nr. 92, daté
05.09.2020 té asaj gjykate. ".
3.1. Gjykata e posagme e apelit arsyeton: “... gjykata e shkalles se pare nuk ka vlerésuar drejt
provat dhe kérkesat e ligjit duke zévendésuar masén e sigurimit té caktuar ndaj té hetuarés
Mimoza Margjeka. Térésia e provave té marra, té verifikuara gjaté shqyrtimit té késaj kérkese, ky
kolegj vleréson se, shkaget e ngritura né ankim nga ana e prokurorit, kundér vendimit nr. 403,
daté 24.11.2020 té Gjykatés sé Shkallés sé Paré pér Korrupsionin dhe Krimin e Organizuar, pér
ndryshimin e vendimit, jané té bazuara prandaj vendimi duhet té ndryshohet pér kété pjesé, pérsa
éshté ankimuar.
Ndryshe nga sa pretendojné mbrojtésit dhe e hetuara Margjeka, pér té vazhdojné té ekzistojné
dyshimi i arsyeshém i bazuar né prova pér kryerjen e veprés penale; (...) duke pasur parasysh

réndésiné e fakteve dhe bashképunimin e secilit né kryerjen e veprave penale, ky kolegj vleréson se
duke mbajtur parasysh pérshtatshmériné e llojit t¢ masés sé sigurimit dhe shkacget pér té cilat
gjykata e shkallés sé paré e ndryshoi masén e sigurimit, vleréson se masa e sigurimit sipas nenit
237 té KPP éshté mé e pérshtatshme pér tu caktuar té hetuarés, pasi rrezikshméria e veprave
penale qé i atribuohen jané té njé shkalle té larté dhe po késhtu asnjé prej veprave penale nuk
éshté shuar (....) fakti qé né kété moment éshté e domosdoshme kryerja e veprimeve té tjera
hetimore dhe né fazén né té cilén ndodhet hetimi, té bazuara né informacionin e dhéné nga
prokurori, ka té dhéna té mjaftueshme pér vijimin e masave té sigurimit, duke vlerésuar si té
pérshtatshme até té caktuar né vendimin nr. 92, date 5.9.2020.

Nevojat e sigurimit pér té hetuarén Margjeka nuk jané zbutur, dhe masa e sigurimit sipas nenit
234 té KPP nuk i pérgjigjet réndésisé sé faktit penal dhe as dénimit gé mund té caktohet ndaj saj,
persa kohé vazhdojné hetimet pér kété céshtje dhe ekziston rreziku qé personi té béjé pérpjekje pér
té ndérhyré tek déshmitarét me gellim gé té ndryshojné géndrimin e tyre, ndaj vleréson se mé e
pérshtatshme éshté masa e sigurimit “arrest né shtépi” (...) Né vlerésim té gjykatés, faktet e
pretenduara nga mbrojtésit nuk hedhin poshté provat e analizuara né informacionin e paraqgitur
nga akuza pér kété hetim. Ményra dhe dinamika e zhvillimit té késaj ngjarje ka cuar né zbulimin e
identifikimin e disa prej té dyshuarve, gé edhe u jané caktuar masat e sigurimit edhe pas vézhgimit
nga policia (...) prandaj gjvkata krijon bindjen se lénia e liré e secilit t€ dyshuar jo vetém qé
pengon zbardhjen e ploté té rrethanave té kryerjes sé késaj vepre penale, por ekziston mundésia qé
té largojen dhe ti fshihet hetimit dhe gjykimit. (...) pér Margjekén, fakti qé ka njé fémijé té mitur
dhe pér arsye shéndetésore, me herét éshté mbajtur né konsideraté né caktimin e masés sé
sigurimit ‘arrest né shtépi”, ndaj ky kolegj nuk i konsideron té tilla qé té ¢ojné né ndryshimin e
masés sé sigurimit. (...)".

4. Kundér vendimit té Gjykatés sé Posagcme té& Apelit pér Korrupsionin dhe Krimin e
Organizuar ka paraqgitur rekurs personi nén hetim Mimoza Margjeka, pérfagésuar nga av. Loren
Lico, me té cilin kérkon: Ndryshimin e vendimit me nr. 221, daté 17.12.2020 té Gjykatés sé
Posagcme té Apelit pér Korrupsionin dhe Krimin e Organizuar, hegjen e masés sé sigurimit dhe
hetimin e saj né gjendje t& liré ose duke vendosur njé masé mé té buté sigurimi. Né rekurs
parashtrohen kéto shkage:

- Paragesim rezerva pérsa i pérket respektimit t€ neneve 221, 222, 22/a, 223 té KPP, né
regjistrimin e pérgjimit telefonik té komunikimit daté 07.07.2020, mbi bazén e té cilit éshté
regjistruar procedimi penal nr. 186, daté 9.7.2020 dhe né bazé té nenit 151/1.3 té KPP, akti i
pérfituar nga ai pérgjim éshté i papérdorshém.
- Gjykatat kané zbatuar gabim detyrimet ligjore té pércaktuara né nenet 248/2, 229 dhe 230 té
K.Pr.Penale.
- Nga pérgjimet telefonike té z. Zhilla apo té Z.Cara, si dhe video pérgjimet provohet se z.Cara
nuk éshté né dijeni té bisedave t&€ méparshme ndérmjet av. S.Demiraj me shtetasit N.Bali pér té
béré t&¢ mundur ndryshimin e masés sé sigurimit pér té véllain e tij Orion Bali dhe ky i fundit
pretendohet té keté ndikuar, népérmjet shtetasit Klaudjo Zhilla tek Arben Cara, bashkéshorti i
gjyqgtares M.Margjeka. Eshté i vérteté fakti gé bashkéshortét Cara dhe Margjeka géndrojné né njé
apartament me gera té shtetasit Klaudjo Zhilla, kjo éshté dhe lidhja mes Klaudjos dhe Arben
Carés, por takimi i tyre ka gené térésisht i rastésishém dhe ai nuk ka gené fare né dijeni té bisedave
té méparshme ndérmjet té hetuarve té tjeré.
- Gjykata e ka mbéshtetur dyshimin e arsyeshém pér shtetasin Arben Cara vetém né indicie, bile té
marra né kundérshtim me ligjin, e jo né prova. Vendimi i Gjykatés sé Apelit duhet té ndryshohet
pasi, bie né kundérshtim me KPP, me vendimit e KEDNJ, me vendimet e Kolegjit Penal te
Gjykatés sé Larté. Veté organi i akuzés ka gené dyshues pér faktin penal té ndodhur. Gjykata e
Apelit shprehet se: “Shtetasi Skénder Demiraj i ka dhéné shtetasit Arben Cara shumén 6000 Euro
me Qéllim zbutjen e masés sé sigurimit “arrest né burg” ndaj shtetasit Orjon Bali, periudhé pas té

cilés ka vijuar takimet me shtetasin Klaudjo Zhilla, Arben Cara dhe Mimoza Margjeka”. Né cilén
prové e mbéshtet gjykata kété fakt??!!

- Gjykata e Apelit ka rénduar padrejtésisht pozitén e té hetuarés M.Margjeka, duke e béré fajtore
para se provohet fajésia e saj (neni 4 i KPP) e si rrjedhojé, ka sjellé si pasojé hegjen e lirisé dhe
vendosjen e masé€s s€ sigurimit “arrest né€ sht€pi” ndaj saj.

- Arsyetimi i vendimit té Gjykatés sé Apelit bie né kundérshtim me nenin 6/2 te KEDNJ-s&, dhe
praktikén e GJEDNJ-sé, e cila né jurisprudencén e saj ka theksuar né ményré té vazhdueshme
mjaftueshmériné e njé justifikimi dhe arsyetimi té pérshtatshém, pérsa i pérket paraburgimit apo
arrestit né shtépi; né njé s€ré rastesh konsiderohet i papérshtatshém nése €shté “abstrakt” ose “i
bazuar né steriotipe™; Pérsa i pérket rrezikut te largimit, GJEDNJ ka deklaruar se ai nuk mund té
matet vetém né bazé té dénimit té mundshém qé personi rrezikon, por duhet té vlerésohet duke ju
referuar disa faktoréve té tjeré té réndésishém, si vecanérisht: karakteri i personit, morali i tij,
shtépia, profesioni, pasuria, lidhjet familjare dhe té gjithé lidhjet e tij me Shtetin. (...) Arsyetimi i
vendimit bie né kundérshtim me nenet 15/1, 27/1. 42/2 té€ Kushtetutés sé Shqipérisé, nenin 4 te
KPP dhe praktikén e Gjykatés sé Larté (vendimi nr. 7/2011 i Kolegjeve té Bashkuara té késaj
gjykate) dhe Gjykatés Kushtetuese.

- Né c¢éshtjen, objekt gjykimi, referuar dinamikés sé veprimeve hetimore té realizuara nga organi
procedues, rezulton se hetimet ndaj késaj té hetuare nuk kané si té vijojné mé tej, pasi jané
mbledhur té gjithé provat, pérgjimet telefonike, vézhgimet ambientale, provat shkresore té
identitetit té tyre etj.

- Né vendim thuhet se ekziston rreziku i ikjes sé personit nén hetim apo dhe rreziku i vazhdimésisé
sé veprimeve kriminale, por nuk arsyetohet se ku mbéshtetet ky arsyetim.

- Si e hetuara M.Margjeka dhe bashkéshorti i saj jané me nivel té larté arsimor, njeri éshté me dy
fakultete, psikologji dhe drejtési, ndérsa tjetri me gradé “doktor i shkencave” dhe titull shkencor
“profesor 1 asocuar”, t€ dy né fushén e drejtésisé, t€ cilét kané njé femij€ t€ mitur né moshén 3
vjeg, pér té rritur, ndérkohé gé M.Margjeka éshté pezulluar nga detyra. Né kéto rrethana nuk
ekziston rreziku i ikjes.

- Gjykata e Apelit ka gené unanime né géndrimin e saj pér dy té hetuarit e tjeré O.Bali dhe
A.Mullahi, ku éshté mbajtur i njéjti géndrim, pér té cilét jané té njéjtat prova dhe e njéjta akuzé,
ndérsa pér té hetuarén M.Margjeka éshté mbéshtetur né hetimin tendencioz dhe té pamotivuar té
organit procedues, ndérkohé gé sipas nenit 1 t&é KPP, nenit 15/1 té Kushtetutés sé R.Shqipérise,
KEDNJ, si objektiv kushtetues éshté gjykimi i drejté, i barabarté, i mbéshtetur né parimet e
humanizmit, i mbrojtjes té té drejtave té ligjshme té shtetasve.

- Pér kéto arsye kérkojmé gé Kolegji Penal i Gjykatés sé Larté té ndryshojé vendimin e gjykatés sé
apelit pasi jemi né rastin qé ndaj késaj shtetase t€ mos vendoset asnjé mase sigurimi, por, edhe
nése ¢mohet vendosja e njé mase sigurimi, kérkojmé té caktohet njé masé tjetér sigurimi mé e
buté.

I1.VIerésimi i Kolegjit Penal té Gjykatés sé Larté

5. Rekursi, nga personi nén hetim Mimoza Margjeka éshté nénshkruar nga mbrojtési dhe éshté
paragitur brenda afatit ligjor té parashikuar né nenin 435 té Kodit té Procedurés Penale. Prokurori
prané Gjykatés sé Posagme té Apelit pér Korrupsionin dhe Krimin e Organizuar éshté njoftuar pér
rekursin.

6. Neni 432 i Kodit té Procedurés Penale, né pikén 1 té tij, parashikon se rekursi kundér
vendimit té gjykatés sé apelit mund té béhet kur nuk éshté respektuar ose éshté zbatuar gabim ligji
material ose procedural i cili éshté me réndési pér njésimin ose zhvillimin e praktikes gjygésore;
kur nuk éshté respektuar ose éshté zbatuar gabim ligji procedural me pasojé pavlefshmériné e
vendimit, pavlefshmériné absolute té akteve ose papérdorshmériné e provave; ose kur vendimi i

ankimuar vjen né kundérshtim me praktikén e Kolegjit Penal ose té Kolegjeve té Bashkuara té
Gjykatés sé Larté. Ndérsa pjesa e pretendimeve né rekurs gé ngre ¢éshtje té vlerésimit té provave
del jashté juridiksionit ekskluzivisht ligjor té€ Gjykatés sé Larté.

7. Kolegji risjell né vémendje se pjesa e pretendimeve né rekurs gé ngre ¢éshtje té vlerésimit té
provave (té shqyrtuara nga gjykatat e faktit, mbi té cilat éshté vendosur pér llojin e masés sé
sigurimit personal pér personin nén hetim Mimoza Margjeka) del jashté juridiksionit ekskluzivisht
ligjor té Gjykatés sé Larté. Pretendimet e parashtruara né rekurs lidhen me zbatimin e neneve
248/2, 229 dhe 230 té KPP, té cilat jané vlerésuar edhe mé herét nga gjykatat né raport me
ekzistencén e kushteve e kritereve pér caktimin e masave té sigurimi dhe provave té paragitura nga
akuza. Qéndrimi gé mban Kolegji pér rastin né shqyrtim, bazohet edhe né jurisprudencén e
konsoliduar té Kolegjit Penal té Gjykatés sé Larté, gé referon né jurisprudencén e Gjykatés
Kushtetuese dhe té Gjykatés Europiane pér té Drejtat e Njeriut, sipas té cilave shkaget e
parashtruara né rekurs gé rezultojné haptazi té pabazuara, vlerésohen si té papranueshme pér
pranimin e rekursit.

8. Né térési, Kolegji Penal i Gjykatés sé Larté, vleréson se rekursi i paragitur né Gjykatén e
Larté kundér vendimit nr. 221, daté 17.12.2020 té Gjykatés sé Posagme té Apelit pér Korrupsionin
dhe Krimin e Organizuar, nuk pérmban ndonjé prej shkageve té sipérpérmendura dhe pér rrjedhojé
nuk mund té pranohet.

PER KETO ARSYE
Kolegji Penal i Gjykatés sé Larté, bazuar né nenin 433 té Kodit té Procedurés Penale,
VENDOSI:

Mospranimin e rekursit té paragitur nga personi nén hetim Mimoza Margjeka, kundér vendimit nr.
221, daté 17.12.2020 té Gjykatés sé Posacme té Apelit pér Korrupsionin dhe Krimin e Organizuar.

Tirané, mé daté 18.05.2021



